
 
Pou Piblikasyon Imedya: 20/04/2022  GOUVÈNÈ KATHY HOCHUL 

 

 

GOUVÈNÈ HOCHUL REVELE PWOCHEN FAZ KANPAY EDIKASYON SOU SANTE 
PIBLIK "KONVÈ SASYON SOU KANABIS" LA  

  
Nouvo vag premye kanpay sou sante piblik sou Kanabis la livre piblisite sou 

sèvis piblik nan televizyon, radyo, transpò piblik, pano afichaj ak rezo sosyo ak 
yon konsantrasyon pwofon sou itilizasyon jèn, prevansyon konduit nan sou 

enfliyans, konsèvasyon ki sekirize, ak izaj piblik  
  

Mesaj ki pi resan nan "Konvèsasyon sou Kanabis," yo te lanse anvan 20 avril, k 
ap enfòme Nouyòkè yo sou kijan pou rete an sekirite nan Jounen Entènasyonal 

Selebrasyon Kanabis la  
  
  

Gouvènè Kathy Hochul te revele yon nouvo faz piblisite sou sèvis piblik nan kanpay 
"Konvèsasyon sou Kanabis", premye inisyativ edikasyon piblik Eta New York ki 
konsantre pou enfòme Nouyòkè yo sou Lwa sou Kanabis eta a. Faz sa nan kanpay la 
ale pi pwofon sou danje lè w ap kondui sou enfliyans, risk pou jèn itilize kanabis, kijan 
pou konsève kanabis la nan tout sekirite lakay ou, ak kijan pou konsome kanabis la ak 
respè nan piblik.  
  
"Nouvo faz pliblisite sou sèvis piblik jodi a nan kad kanpay "Konvèsasyon sou Kanabis" 
Eta a se yon lòt etap enpòtan nan pakou nou vè yon sektè kanabis ki san danje, enklizif, 
epi ekitab," Gouvènè Hochul te deklare. "Yon pati nan konstriksyon sektè kanabis ki pi 
solid nan peyi a se asire ke Nouyòkè yo gen reyalite ki enpòtan nan men yo, epi nou 
raple tout Nouyòkè pandan y ap antre nan selebrasyon 20/04 jodi a ke li pa janm san 
danje pou yo kondui lè yo high, ou pa ta dwe konsome kanabis nan fason ki deranjan, 
epi kanabis la ka domaje sèvo jèn yo."  
  
Yo rekonèt 20 avril, oswa 20/04, toupatou atravè mond lan kòm yon fèt kanabis enfòmèl 
kote yo souvan konsome kanabis ouvètman, istorikman pou pwoteste kont 
kriminalizasyon ak rekonesans reyisi k ap ogmante, efò pou mete fen nan entèdiksyon 
kanabis k ap fèt depi lontan ak aplikasyon ki pa pwopòsyonèl li. Ekspansyon mesaj sou 
sante ak sekirite sa yo kounye a raple Nouyòkè yo pou yo rete an sekirite nan jounen 
20/04 sa nan yon moman kote konsyantizasyon sou kanabis ogmante, k ap ede asire ke 
Nouyòkè yo fè atansyon. Kanpay "Konvèsasyon sou Kanabis" la ap pase nan televizyon, 
radyo, pano afichaj, transpò piblik, ak rezo sosyo.   
  



Premye piblisite sou sèvis piblik nan kanpay sante piblik "Konvèsasyon sou Kanabis" la 
te anonse nan yon evènman nan City College nan Vil New York nan jounen lendi 4 avril 
la epi li te entwodui konsèp kiyès ki ka konsome, ki kote ou ka konsome, ak kijan pou 
konsome nan tout sekirite bay Nouyòkè yo. Nouvo faz ki anonse jodi a mete plis aksan 
sou konsèp sa yo pou bay plis enfòmasyon epi kontinye konvèsasyon an. Tout moun ka 
bay opinyon epi k ap koute piblisite sèvis piblik yo nan cannabis.ny.gov kote y ap jwenn 
enfòmasyon ki baze sou rechèch ak reyalite pou enfòme yo nan konvèsasyon y ap 
genyen ak fanmi, zanmi, ak jèn ki nan lavi yo.  
  
Foto piblisite yo isit la epi videyo piblisite yo an Anglè ak Espanyòl disponib isit la.  
  
Lwa sou Kannabis New York la konsantre sou sante piblik epi li chita sou prensip sekirite 
piblik, jistis sosyal, ak devlopman ekonomik ekitab ki fèt pou ede defèt domaj ki te koze 
pa entèdiksyon kanabis la. Nan kad chanjman politik piblik sa a, lwa a egzije kanpay 
edikasyon sante piblik ki enfòme Nouyòkè yo sou nouvo lwa a ak enpak itilizasyon 
kanabis sou sante ak sekirite piblik.  
  
Prezidan Konsèy pou Kontwòl Kanabis la Tremaine Wright, te deklare, "Anvan nou 
lanse premye piblisite nou mwa sa, pifò Nouyòkè pa t resevwa okenn edikasyon sou 
kanabis apre deklarasyon 'Sèlman di non (Just Say No)' yo nan ane 1980 yo. Nou te 
deja chanje kè ak lespri yo konsènan plant sa, epi ak nouvo piblisite sa yo n ap antre pi 
fon sou kijan pou konsome kanabis la nan tout sekirite nan Empire State la."  
  
Direktè Egzekitif Biwo Jesyon Kanabis la, Chris Alexander, te deklare, "Antanke 
paran yon timoun mwen konnen kijan li enpòtan pou konsève pwodui kanabis yo nan 
tout sekirite epi kenbe yo lwen timoun. Epi menm jan ak tout Nouyòkè, mwen vle pou 
lari nou yo an sekirite. Gras ak nouvo anons "Konvèsasyon sou Kanabis" n ap pase nan 
eta a, m ap kapab dòmi pi fasil lè m konnen Nouyòkè yo edike sou verite yo ak risk 
potansyèl konsènan konsomasyon kanabis."  
  
Direktè Egzekitif Asosyasyon Ofisyèl Sante Konte Eta New York yo (New York 
State Association of County Health Officials), Sarah Ravenhall MHA, CHES, te 
deklare, "Kanpay 'Konvèsasyon sou Kanabis' la deja ap sansibilize Nouyòkè yo sou 
risk sante ak sekirite itilizasyon kanabis la epi sa ankourajan pou wè ke Gouvènè a ak 
Biwo Jesyon Kanabis ap plonje pi fon sou pwoblèm itilizasyon jèn yo ak lòt pwoblèm 
Paran ak moun k ap bay swen yo bezwen zouti pou diskite sou risk kanabis la ak jèn ki 
nan lavi yo epi 'Konvèsasyon sou Kanabis la ap ba yo l. Mwen ankouraje Nouyòkè yo 
pou antre nan konvèsasyon yo epi vizite cannabis.ny.gov pou konnen reyalite yo."  
  
Direktè Zafè Piblik ak Gouvènman AAA Northeast, John Corlett, te deklare, 
"Premye kanpay sante piblik, 'Konvèsasyon sou Kanabis,' New York la ap ede asire ke 
Nouyòkè yo konnen risk konduit lè yo sou enfliyans kanabis. Lè nou mete plis aksan 
sou mesaj sa anvan 20 avril lè anpil moun ap antre nan selebrasyon epi konsome, se 
bon bagay pou fè epi nou espere ke Nouyòkè yo ap fè atansyon paske lè ou santi w 
diferan, ou kondui nan fason ki diferan, epi ou riske fè lòt moun mal oswa tèt ou api 
vyole lalwa."  

Komisè Depatman Veyikil a Motè (Department of Motor Vehicles, DMV) yo ak 
Prezidan Komite Sekirite Sikilasyon Gouvènè a, Mark J.F. Schroeder, te deklare, 
"Lè ou kondui lè ou sou enfliyans kanabis sa pa sèlman iresponsab, li kont lalwa epi ou 
ka fè prevansyon sa konplètman. Mesaj nou pou konsomatè kanabis yo senp: fè chwa 
ki entelijan pou jwenn yon woulib. Pa kondui lè ou high".  

